
३०
काव्यमाला।




 इति स्फुटतरं गिरं सपदि सा समाकर्ण्य तां

 विधाय मधुना समं मुदितमानमामिश्रितम् ।

 तथाविधधनासवापहृतचेतनाय द्रुतं

 ददौ तु वमनौषधं नृपसुताय तस्मै तदा ॥ १५॥

 ववाम सकलं ततो यदपि जग्धमेवाशनं

 महामणिमनोहरं तदपि चास्थि वक्षोऽन्तरात् ।

 निपीतमदिरालवस्रवदमन्दनासाम्यवा-

 न्स भूमिपतिनन्दनः सपदि खेदितो विव्यथे ॥ १६ ॥

 नरेन्द्रतनये ततो वमनखेदसुप्ते निशि

 प्रहृष्टगणिकाप्यसौ तदतिवान्तभोज्यान्तरात् ।

 गवेष्य च विलोक्य निर्मलतरं विधायास्थि त-

 न्निगीर्य च तदन्तिके व्यधित तत्र निद्रासुखम् ॥ १७ ।।

 प्रभातसमये तया सपदि चोदिता चेटिका

 जगाद घनमन्युना नृपतिनन्दनं निर्धनम् ।

 इतोऽपसर सांप्रतं त्वपर एति वित्तप्रदः

 किमत्र कुरुषे रुषेति करमाचकर्ष स्वयम् ॥ १८ ॥

 उवाच स तु पूर्ववत्समहिमास्थिरत्नास्थया

 मयैव खलु दीयते तदखिलं यथोक्तं धनम् ।

 त्वमद्य कुरुषे रुषं किमपि चेटिके दुर्मते

 यदा न मम विद्यते वसु तदा व्रजामि स्वयम् ॥ १९॥

 उदीर्य वसनान्तरं निजमिति स्वयं वीक्षते

 प्रलब्धुमथ पूर्ववद्द्रविणमत्र यावच्च सः।

 न तावदपि चाप्तवान्किमपि किं तु संस्मृत्य तां

 निशान्तरजनश्रुतिं सपदि विव्यथे छिद्रतः ॥ २० ॥

 ततः सपदि कुट्टनीप्रमुखसर्वचेटीजनै-

 र्धनं हि परिदीयते त्यजत संभ्रमं निष्फलम् ।












[image: ]

[image: ]

"https://sa.wikisource.org/w/index.php?title=पृष्ठम्:देलरामाकथासारः.pdf/३७&oldid=293929" इत्यस्माद् प्रतिप्राप्तम्


					वर्गः: 	पुष्टितम्




				

			
			
		

		
			

		 २३ नवेम्बर् २०२० (तमे) दिनाङ्के १६:११ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।



		गोपनीयतानीतिः
	विकिस्रोतः विषयकं
	प्रत्याख्यानम्
	Code of Conduct
	विधिकाराः
	सांख्यिकी
	कुकी का वर्णन
	जङ्गमदूरवाणी-दृश्यम्



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







